
RIDPED LOTION 
Benzyl Benzoate (25%w/v) 

Apakah kegunaan Ridped Lotion 
Ridped Lotion digunakan untuk rawatan kutu 
kepala dan kudis buta. 
 
Bagaimana Ridped Lotion berfungsi 
Apabila Ridped Lotion disapukan pada kulit, dan 
diserap ke dalam tisu kulit. Benzyl Benzoate tidak 
merbahaya kepada manusia tetapi adalah racun 
untuk kutu dan tungau yang menyebabkan kudis 
buta pada kulit. 
 
Sebelum menggunakan Ridped Lotion 
- Bila tidak boleh menggunakan 
Jangan guna ubat ini jika: 
 anda mempunyai alahan terhadap benzyl 
benzoate atau mana-mana bahan lain yang 
terkandung dalam ubat ini (disenaraikan dalam 
maklumat lanjut). 
 
- Sebelum mula menggunakan 
Mengandung dan menyusukan anak  
  
Dapatkan nasihat doktor atau ahli farmasi jika 
anda mengandung, merancang untuk mengandung 
atau sedang menyusukan anak sebelum 
menggunakan sebarang ubat. 
 
- Jika mengambil ubat- ubatan lain 
Maklumkan kepada doktor atau ahli farmasi jika 
anda sedang mengambil ubat-ubat lain, termasuk 
yang tidak memerlukan preskripsi dari farmasi, 
pasar raya atau dari sumber lain. 
 
Cara menggunakan Ridped Lotion 
- Berapa banyak harus digunakan 
Dewasa dan kanak-kanak melebihi 12 tahun: 
Rawatan untuk kutu kepala: 
1. Cuci dan keringkan rambut dan kulit kepala 

sebelum rawatan. 
2. Sapukan losyen pada rambut basah dan kulit 

kepala dengan jari.  
3. Cuci rambut dengan syampu dan air suam 

selepas 24 jam dan keringkan dengan tuala 
yang bersih. 

4. Sikat rambut untuk menyingkirkan telur kutu 
yang masih ada dengan sikat bergigi rapat. 

5. Ulangi rawatan selepas tujuh hari jika masih 
terdapat tanda-tanda kutu kepala.  

Rawatan untuk kudis buta: 
1. Mandi dengan air suam sambil menggosok 

dan keringkan badan sebelum rawatan. 
2. Sapukan losyen ke seluruh badan dengan 

berus, kecuali bahagian kepala dan muka. 
3. Biarkan sehingga losyen sudah kering 

sebelum memakai pakaian yang bersih. 
4. Mandi dengan air suam dan cuci dengan 

sabun selepas 24 jam dan keringkan dengan 

tuala yang bersih. 
5. Ulangi rawatan selepas 5 hari jika ada 

tanda-tanda kudis buta. 
Kanak-kanak 2 hingga 12 tahun: 
Cairkan losyen dengan kuantiti air yang sama 
sebelum sapuan ubat. 
Goncangkan sebelum guna. 
 
- Bila perlu digunakan 
 Gunakannya sekali dalam sehari. Secara 

alternatif, 3 kali pada setiap 12 jam atau 
seperti yang diarahkan oleh doktor atau ahli 
farmasi anda. 
 

- Berapa lama perlu digunakan 
Gunakan Ridped Lotion untuk tempoh yang 
ditetapkan oleh doktor atau ahli farmasi. 
 
- Jika terlupa menggunakan 
Sapukan dos yang tertinggal sebaik sahaja 
anda teringat. Sekiranya sudah hampir masa 
untuk dos seterusnya, abaikan dos yang 
tertinggal dan kemudian teruskan menyapu 
ubat mengikut jadual seperti biasa. Jangan 
sapukan dos berganda untuk menggantikan dos 
yang tertinggal. 
 
- Jika mengguna berlebihan (terlebih dos) 
Hubungi doktor anda dengan segera atau pergi 
ke Jabatan Kecemasan hospital terdekat, jika 
dos berlebihan telah digunakan. Ini perlu 
dilakukan walaupun tiada sebarang kesan 
keracunan atau rasa tidak selesa. Anda 
mungkin memerlukan perhatian perubatan 
segera. Apabila Benzyl Benzoate tertelan 
secara tidak sengaja, ia boleh menyebabkan 
gelisah dan sawan. 
  
Semasa menggunakan Ridped Lotion 
- Perkara yang perlu dilakukan 
 Guna ubat anda mengikut arahan doktor.  
 Maklumkan kepada semua doktor, doktor 

gigi dan ahli farmasi yang merawat anda 
bahawa anda sedang menggunakan Ridped 
Lotion.  

 Semua cadar katil dan pakaian yang 
bersentuhan dengan anda harus dibasmi 
kuman atau dibasuh dalam air panas secara 
berasingan dari semua pakaian lain. 

 Jumpa doktor jika gejala berlanjutan atau 
bertambah teruk.  

 Semua ahli keluarga yang bersentuhan rapat 
hendaklah dirawat pada masa yang sama 
untuk mengelakkan jangkitan semula. 

 
- Perkara yang tidak boleh dilakukan 
 Jangan berhenti menggunakan ubat ini 

kecuali diarahkan oleh doktor anda.  
 Jangan mula menggunakan sebarang ubat 

baharu tanpa berbincang dengan doktor atau 
ahli farmasi anda. 

 Jangan memberi Ridped Lotion kepada 
sesiapa, walaupun mereka mempunyai 
simptom atau keadaan yang sama dengan 
anda. 
 

- Perkara yang perlu diberi perhatian 
 Untuk kegunaan luaran sahaja. Elakkan 

daripada terkena mata, hidung dan mulut.   

Dilarang minum. 
 Jangan sapukan pada kulit yang meradang dan 

bahagian luka pada kulit atau kulit kepala. Ini 
adalah kerana benzyl benzoate mungkin akan 
memudaratkan keadaan dan meningkatkan 
penyerapan ubat. 

 Losyen ini mungkin boleh menyebabkan 
sedikit iritasi pada kulit. Sapukan sedikit 
losyen pada kulit dan lihat jika terdapat 
kehangatan atau kemerahan kulit. 

 Jika mana-mana kesan ini berlaku, cairkan 
losyen dengan air sebelum meneruskan 
penggunaan. 

 
Kesan-kesan Sampingan 
Kadang-kala boleh menyebabkan kerengsaan 
kulit dan rasa hangat sementara. Jika kesannya 
teruk, basuh losyen dengan segera.  
 
Anda boleh melaporkan sebarang kesan 
sampingan atau kesan advers ubat kepada Pusat 
Pemantauan Kesan Advers Ubat Kebangsaan 
melalui laman web npra.gov.my [Consumers → 
Reporting Side Effects to Medicines 
(ConSERF) or Vaccines (AEFI)]. 
 
Cara Penyimpanan dan Pelupusan Ridped 
Lotion 
- Penyimpanan 
 Simpan di bawah suhu 30°C.  
 Jauhkan daripada cahaya.  
 Jauhkan daripada capaian kanak-kanak 
 
- Pelupusan 
Jangan gunakan ubat ini selepas tarikh luput. 
pada label dan kotak ubat. 
 
Ubat tidak boleh dilupuskan melalui sisa air 
atau sampah isi rumah. Tanya ahli farmasi anda 
bagaimana membuang ubat yang tidak 
diperlukan lagi. Langkah-langkah ini akan 
membantu melindungi alam sekitar. 
 
Maklumat lanjut 
- Rupa dan warna produk 
Emulsi putih dengan bau tertentu. 
 
Bahan-bahan 
Bahan-bahan aktif 
Benzyl benzoate 25%w/v 
 
Bahan-bahan tidak aktif  
Chlorocresol, emulsifying wax, purified water. 
 
- Nombor MAL: 
MAL19912831XZ 
 
Pengilang dan Pemegang Pendaftaran 
Produk 
Winwa Medical Sdn. Bhd. 
1952, Lorong I.K.S. Bukit Minyak 3, 
Taman I.K.S. Bukit Minyak, 
14000 Bukit Mertajam, 
Pulau Pinang, Malaysia. 
 
Tarikh kemaskini RiMUP 
13/09/2022 
 
Nombor Siri: 
NPRA(R4/1)080922/00066 

Risalah Maklumat Ubat untuk Pengguna (RiMUP) 


